ԱՄՓՈՓԱԹԵՐԹ 
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀՈՂԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔԻ ՆԱԽԱԳԾԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԱՌԱՐԿՈՒԹՅՈՒՆՆԵՐԻ
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	Տարածքային կառավարման և ենթակառուցվածքների նախարարություն
14.09.2020թ.

N ՍՊ/14.1/22581-2020
	· Նախագծի 1-ին հոդվածի 1-ին կետը խմբագրել հետևյալ բովանդակությամբ. 

«1-ին կետում «օգտագործվող (նախատեսվող)» բառերը փոխարինել «նախատեսվող» բառով, նույն կետում «եռամսյա ժամկետում» բառերը փոխարինել «համայնքի ավագանու կողմից այդ հողամասի նպատակային նշանակությունը փոխելու մասին որոշումն ուժի մեջ մտնելուց հետո եռամսյա ժամկետում» բառերով.»:

Միաժամանակ հաշվի առնելով, որ «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» 2020 թվականի հունիսի 18-ի ՀՕ-330-Ն օրենքի մեջ տեղ է գտել տեխնիկական վրիպակ, առաջարկում ենք Նախագիծը լրացնել հետևյալ բովանդակությամբ 5-րդ հոդվածով.

· «Հոդված 5. Օրենսգրքի 64-րդ հոդվածի 9-րդ մասից հանել «, բացառությամբ սույն օրենսգրքի 64.1-ին հոդվածով սահմանված դեպքերի» բառերը:»:
	1. 1.Չի ընդունվել: 

2. Ընդունվել է: 
	1. Հաշվի անելով, որ ժամկետից ուշ վճարելու հետևանք նախատեսված չէ, նպատակահարմար չէ թողնել վճարում կատարելու համար ֆիքսված ժամկետ: Իսկ առհասարակ չվճարելու հետևանքը նախատեսված է Նախագծի 1-ին հոդվածի 9-րդ մասով՝ պետական գրանցման մերժում:  

2. Կատարվել է փոփոխություն

	Էկոնոմիկայի նախարարություն
17.08.2020թ.

N 01/11619-2020
	«ՀՀ հողային օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ առաջարկվում է այն համապատասխանեցնել «Նորմատիվ իրավական ակտերի մասին» ՀՀ օրենքի Հոդված 14-ի 3-րդ և 8-րդ մասերի պահանջներին:
	Ընդունվել է ի գիտություն:
	Նախագիծը համապատասխանեցված է «Նորմատիվ իրավական ակտերի մասին» ՀՀ օրենքի 14-րդ հոդվածի 3-րդ և 8-րդ մասերի պահանջներին:

	Ֆինանսների նախարարություն

26.08.2020թ.

N 01/2-3/12226-2020
	1. Նախագծի 1-ին հոդվածի 3-րդ կետով ՀՀ հողային օրենսգրքի այսուհետ՝ Օրենս​գիրք 7-րդ հոդվածում լրացվող՝
1) 9-րդ մասի համաձայն՝ նույն հոդվածի 8-րդ մասի 1-ին և 1.1-ին կետերով նախա​տես​ված դեպքերում հողամասի նկատմամբ փոփոխված նպատակային նշանակությամբ իրա​վունք​​​ների պետական գրանցումը մերժվում է, եթե չի ներկայացվում հողամասերի՝ տվյալ պահին գործող կադաստրային արժեքների տարբերության վճարման անդորրագիրը,

2) 10-րդ մասի համաձայն՝ նույն հոդվածի 8-րդ մասի 1-ին կետով սահմանված դրույթ​ները վերաբերում են նաև Կառավարության սահմանած կարգով քաղաքացիներին կամ իրա​​​վա​բանական անձանց սեփականության իրավունքով պատկանող հողամասերում ինք​նա​​կամ կառույցներն օրինականացնելիս հողամասերի նպատակային նշանակությունը փոփո​​​խելու դեպ​քերին:

Միաժամանակ, նախագծի 4-րդ հոդվածի 2-րդ մասով սահմանվում է, որ նախագծի 1-ին հոդվածի 1-ին, 2-րդ կետերի և 3-րդ կետի նոր լրացվող 10-րդ մասի կադաստրային արժեք​​​ների տարբերության վճարման վերաբերյալ դրույթները տարածվում են նաև մինչև նույն օրենքն ուժի մեջ մտնելը ծագած հարաբերությունների վրա, եթե քաղաքացիների կամ իրա​​վաբանական անձանց սեփականությունը հանդիսացող հողամասերի նպատակային նշա​​​նա​կու​թյունը սեփականատիրոջ նախաձեռնությամբ ջերմոցային, անասնապահական, թռչ​նա​​բուծա​կան, պտուղ-բանջարեղենի սառնարանային պահպանության, գյուղա​տնտե​սա​կան մթերք վերամշակող տնտեսությունների և ձկնաբուծական արհեստական լճակների համար փոփոխելուց և հողամասի նկատմամբ փոխված նպատակային նշանակությամբ իրա​​վունք​ները պետական գրանցում ստանալուց հետո մինչև նույն օրենքի ուժի մեջ մտնելը սահ​​​ման​ված կարգով չի փոփոխվել այդ հողամասի կամ դրա մասի նպատակային կամ գոր​ծառ​​նական նշա​նակությունն այլ տնտեսությունների կամ շինությունների կառուցման և սպա​սարկ​​ման համար:

Այսինքն, նախագծով նախատեսվում է հետա​դարձ ուժ տալ և կադաստրային արժեք​ների տարբերության վճարման (հողամասի նկատ​մամբ փոփոխված նպատակային նշա​նա​կու​​թյամբ իրավունքների պետական գրանցման մերժումը հողամասերի՝ տվյալ պահին գոր​ծող կադաստրային արժեքների տարբերության վճարման անդորրագիրը չներկայացնելու հիմ​​քով) վերաբերյալ դրույթները տարածել նաև մինչև նախագծի ուժի մեջ մտնելը ծագած հարա​​բերությունների վրա։ 

Այս առումով, առաջարկում ենք հստակեցնել վերոնշյալ կարգավորումն այն դեպքերի համար, երբ մինչև նախագծի ընդունումն արդեն իսկ քաղաքացիների կամ իրավաբա​նա​կան անձանց կողմից իրականացվել է հողամասի կամ դրա մասի նպատակային կամ գոր​ծառ​​նա​կան նշանակության փոփոխություն և փոփոխված նպատակային նշանակությամբ իրա​վունք​​ների պետական գրանցում: Ընդ որում, գտնում ենք, որ նախագիծն անհրաժեշտ է խմբա​գրել հարուց​ված, սակայն չավարտված իրավունքների պետական գրանցման վարույթ​ների մասով:
	1. Ընդունվել է:
	1. Նախագծով սահմանվել է, որ սույն օրենքի դրույթները չեն տարածվում այն դեպքերի վրա, երբ հողամասի նպատակային նշանակությունը կրկին փոփոխվելուց հետո կատարվել է պետական գրանցում: 
Նախագծով ավելացվել է դրույթ, որի համաձայն՝ կադաստրային արժեքների տարբերությունը արդեն իսկ վճարված լինելու դեպքում կրկին վճարում չի կատարվելու:
Նոր խմբա​գրությամբ հարուց​ված, սակայն չավարտված իրավունքների պետական գրանցման վարույթ​ների մասով խնդիրներ չեն առաջանա:


	
	2. Նախագծի 2-րդ հոդվածի 2-րդ կետով առաջարկվում է լրացում կատարել Օրենս​գրքի 35-րդ հոդվածի 3-րդ մասում և հստակեցնել, որ հողի հարկը և վար​ձա​վճար​ները սահ​մա​նելիս և հողի նկատմամբ այլ գործառույթներ իրականացնելիս կիրառվում են նաև հողա​մա​​սերի կադաստրային արժեքների տվյալները:
Բացի այդ, Օրենսգրքի մի շարք այլ հոդ​ված​նե​րում, մասնա​վո​րա​​պես՝ 3-րդ, 48.1-ին, 64-րդ և այլն կիրառվում է հողի հարկ հաս​կա​ցությունը:

Այս առումով, հայտնում ենք, որ 2021 թվականի հունվարի 1-ից ուժը կորցրած են ճանաչ​​​վելու Հողի հարկի մասին և Գույքահարկի մասին ՀՀ օրենքները և գույ​քա​հարկի ու հողի հարկի փոխարեն ՀՀ հարկային օրենսգրքով ներ​դրվելու է մեկ միասնական անշարժ գույքի հարկ՝ հողա​մա​սերի և (կամ) դրանց բարե​լա​վում​ների համար:

Հաշվի առնելով վերոգրյալը՝ առաջարկում ենք նախագծով կարգավորել նաև 2021 թվա​​​​կանի հունվարի 1-ից հողի հարկի վերացմամբ և անշարժ գույքի հարկի ներդրմամբ պայ​​​մա​​​նա​վորված՝ Օրենսգրքում համապատասխան փոփոխություններ կատարելու հետ կապ​​​ված հարա​​բե​րու​թյուն​ները։
	2.  Ընդունվել է ի գիտություն:
	Հայաստանի Հանրապետության հողային օրենսգրքում փոփոխություններ կատարելու մասին» ՀՀ օրենքի նախագիծը գտնվում է ՀՀ Ազգային ժողովում  (Կ-6871-13.07.2020-ՏՀ-011/0):


	Քաղաքաշինության կոմիտե

19.08.2020թ.

N 01/11.4/6107-2020
	   Առաջարկություններ և առարկություններ չկան:
	Ընդունվել է ի գիտություն
	

	Երևանի քաղաքապետ

14.08.2020 թ.

N 01/07-79248
	   Առաջարկություններ և առարկություններ չկան:
	Ընդունվել է ի գիտություն:
	

	ՀՀ արդարադատության նախարարություն

12.10.2020թ.

N 01//23139-2020
	1. Նախագծի 2-րդ հոդվածի համաձայն նախատեսվում է ՀՀ հողային օրենսգրքի 7-րդ հոդվածի 8-րդ մասը շարադրել հետևյալ խմբագությամբ՝ «Հողամասի սեփականատիրոջ նախաձեռնությամբ հողամասի նպատակային նշանակությունը սահմանված կարգով փոփոխելու դեպքում հողամասի սեփականատերը, ըստ գույքի գտնվելու վայրի, համայնքային բյուջե պետք է վճարի հողամասերի կադաստրային արժեքների՝ նպատակային նշանակության փոփոխման պահին առկա տարբերությունը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը»:

     Այս առումով հարկ ենք համարում նշել, որ հիշյալ կարգավորման պարագայում պարզ չէ, թե ինչ ժամկետում պետք է կատարվի հողամասի կադաստրային արժեքի փոփոխման վճարումը: Տվյալ պարագայում հարկ է նկատի ունենալ նաև ՀՀ հողային օրենսգրքի 7-րդ հոդվածի 8-րդ մասի 1-ին կետի դրույթները, համաձայն որոնց՝ քաղաքացիների կամ իրավաբանական անձանց սեփականությունը հանդիսացող հողամասերի նպատակային նշանակությունը սեփականատիրոջ նախաձեռնությամբ սահմանված կարգով փոփոխելու դեպքում, բացառությամբ` ջերմոցային, անասնապահական, թռչնաբուծական, պտուղ-բանջարեղենի սառնարանային պահպանության, գյուղատնտեսական մթերք վերամշակող տնտեսությունների և ձկնաբուծական արհեստական լճակների համար օգտագործվող (նախատեսվող) հողամասերի, հողամասի սեփականատերը, ըստ գույքի գտնվելու վայրի, եռամսյա ժամկետում համայնքային բյուջե է մուծում հողամասերի կադաստրային արժեքների` նպատակային նշանակության փոփոխման պահին առկա տարբերությունը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր է, քան մինչև փոփոխումը:
	Ընդունվել է:
	1. Նախագծի 8-րդ հոդվածը լրացվել է նոր 16-րդ մասով, որով սահմանվում է հողամասի նպատակային նշանակությունը փոփոխված համարելու պահը:  

	
	2. Նախագծի 2-րդ հոդվածի 2-րդ մասով լրացվող՝ ՀՀ հողային օրենսգրքի 7-րդ հոդվածի 10-րդ մասի 2-րդ կետի 2-րդ պարբերության համաձայն սույն մասով սահմանված 10 տարվա ժամկետի սկիզբ է համարվում սույն հոդվածի 9-րդ մասով նախատեսված տնտեսությունների և շինությունների համար հողամասի նպատակային նշանակությունը փոխելու մասին տեղական ինքնակառավարման մարմնի որոշման օրը: 

          Այս առնչությամբ գտնում ենք, որ հստակ չէ, թե որ պահից է հաշվարկվելու 10 տարվա ժամկետը՝  որոշման ընդունման, հրապարակման, թե ուժի մեջ մտնելու պահից: Ուստի կարծում ենք, որ անհրաժեշտ է հստակեցնել, որ վերոնշյալ ժամկետի հաշվարկման պահ է հանդիսանալու տեղական ինքնակառավարման մարմնի որոշման ուժի մեջ մտնելու պահը:
	2. Ընդունվել է:
	2. Նախագծով սահմանվել է «տեղական ինքնակառավարման մարմնի որոշման ուժի մեջ մտնելու օրը»:  

	
	3. Նախագծի 2-րդ հոդվածի 12-րդ մասի համաձայն սույն հոդվածի 11-րդ մասով սահմանված պահանջը չի տարածվում Հայաստանի Հանրապետության կամ Հայաստանի Հանրապետության համայնքների վրա: 

        Այս առումով հաշվի առնելով այն հանգամաքը, որ հողամասի նպատակային նշանակության փոփոխությունը կարող է իրականացվել բացառապես հողամասի սեփականատիրոջ նախաձեռնությամբ, ապա գտնում ենք, որ նախագծի 2-րդ հոդվածի 12-րդ մասում «Հայաստանի Հանրապետության կամ Հայաստանի Հանրապետության համայնքների վրա» բառերն առաջարկում ենք փոխարինել «,եթե հողամասի սեփականատեր է հանդիսանում Հայաստանի Հանրապետությունը կամ Հայաստանի Հանրապետության համայնքը» բառերով:
	3. Ընդունվել է:
	3. Կատարվել է համապատասխան փոփոխություն:  

	
	4.  Նախագծի 2-րդ հոդվածի 14-րդ մասում «դեպքերում» բառն անհրաժեշտ է փոխարինել «դեպքերին» բառով:
	4. Ընդունվել է:
	4. Կատարվել է համապատասխան փոփոխություն:  

	
	5.  Նախագծի 6-րդ հոդվածի 2-րդ մասի համաձայն սույն օրենքի 2-րդ հոդվածի 2-րդ կետում լրացվող 10-րդ մասի դրույթները տարածվում են նաև այն հողամասերի նկատմամբ, որոնց նպատակային նշանակությունը 2013 թվականի նոյեմբերի 30-ից մինչև սույն օրենքի ուժի մեջ մտնելը ընկած ժամանակահատվածում սեփականատիրոջ նախաձեռնությամբ սահմանված կարգով փոփոխման ժամանակ չի վճարվել հողամասերի կադաստրային արժեքների` նպատակային նշանակության փոփոխման պահին առկա տարբերությունը, եթե հողամասի նպատակային նշանակության փոփոխումից հետո դրա կադաստրային արժեքն ավելի բարձր էր, քան մինչև փոփոխումը, և հողամասի նպատակային նշանակությունը փոփոխումից հետո այդ ժամանակահատվածում կրկին չի փոփոխվել այլ նպատակային նշանակության:

Այս առումով հարկ ենք համարում անդրադառնալ հետևյալ կարգավորումներին: Այսպես. 

Այսպես, ՀՀ Սահմանադրության 73-րդ հոդվածի 1-ին մասը սահմանում է օրենքների և այլ իրավական ակտերի հետադարձ ուժը, որի համաձայն՝ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն:

«Նորմատիվ իրավական ակտերի մասին» օրենքի 28-րդ հոդվածի 2-րդ մասի համաձայն՝  Սահմանադրության 73-րդ հոդվածին համապատասխան` անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն, իսկ անձի իրավական վիճակը բարելավող օրենքները և այլ իրավական ակտերը հետադարձ ուժ ունեն, եթե դա նախատեսված է այդ ակտերով:

Անձի իրավական վիճակը վատթարացնող օրենքներին և այլ իրավական ակտերին հետադարձ ուժ տալու անթույլատրելիության վերաբերյալ իր դիրքորոշումն է հայտնել ՀՀ սահմանադրական դատարանն ՍԴՈ-649, ՍԴՈ-723, ՍԴՈ-758, ՍԴՈ-881, ՍԴՈ-1000 որոշումներում:
Վերոգրյալ հոդվածների և Սահմանադրական դատարանի արտահայտած իրավական դիրքորոշումների բովանդակային վերլուծությունից պարզ է դառնում, որ նախագծով առաջարկվող փոփոխությունները կարող են խնդրահարույց լինել 2013 թվականի նոյեմբերի 30-ից հետո հողի նշանակությունը փոխած և կադաստրային արժեքը չվճարած սեփականատերերի իրավունքների տեսանկյունից:
	5. Ընդունվել է ի գիտություն:
	

	
	 6. Նախագծի 2-րդ հոդվածի 1-ին և 2-րդ մասերն անհրաժեշտ է տեքստից բաժանել միջակետերով՝ հաշվի առելով «Նորմատիվ իրավական ակտերի մասին» օրենքի 14-րդ հոդվածի 7-րդ մասի պահանջները:
	Ընդունվել է:
	Կատարվել է համապատասխան փոփոխություն:  

	ՀՀ վարչապետի աշխատակազմի իրավաբանական վարչություն
25.01.2021թ.

N 02/12.4/52732-2020
	ԵԶՐԱԿԱՑՈՒԹՅՈՒՆ

 «Հայաստանի Հանրապետության հողային օրենսգրքում փոփոխություններ և լրացումներ կատարելու մասին» ՀՀ օրենքի նախագծի (այսուհետ՝ նախագծի) վերաբերյալ 


Նախագծի 6-րդ հոդվածի 2-րդ մասով առաջարկվում է նախագծի 2-րդ հոդվածի 2-րդ մասով լրացվող և տարբերության վճար կատարելու վերաբերյալ 10-րդ մասի դրույթները տարածել 2013 թվականի նոյեմբերի 30-ից ծագած իրավահարաբերությունների վրա, որով անձի իրավական վիճակը խստացնող նորմին հետադարձ ուժ է տրվում, ինչը չի բխում Սահմանդրության 73-րդ հոդվածի 1-ին մասից։ 

	Չի ընդունվել:
	Նախագծի 5-րդ հոդվածի 2-րդ մասով նախատեսված վճարման պարտավորությունը չի վերաբերում այն դեպքերին, երբ հողամասի սեփականատիրոջ դիմումի հիման վրա 2013 թվականի նոյեմբերի 30-ից հետո փոփոխվել է հողամասի նպատակային նշանակությունը ավելի բարձր կադաստրային արժեք ունեցող նպատակային նշանակության հողամասի և գործող ՀՀ հողային օրենսգրքի 7-րդ հոդվածի 8-րդ մասի 1-ին կետի պահանջներից ելնելով չի վճարվել հողամասերի կադաստրային արժեքների` նպատակային նշանակության փոփոխման պահին առկա տարբերությունը, և վերը նշված փոփոխումից հետո մինչև օրենքի ուժի մեջ մտնելը օրենսդրությամբ սահմանված կարգով կրկին  փոխվել է այլ նպատակային նշանակության: Հետևաբար գտնում ենք, որ գործող                     ՀՀ հողային օրենսգրքի 7-րդ հոդվածի                8-րդ մասի 1-ին կետով սահմանված արտոնությամբ փոփոխված հողամասերի նկատմամբ օրենքի ուժի մեջ մտնելուց հետո հողամասի նպատակային նշանակությունը կրկին փոփոխելու դեպքում վճարման պարտավորության սահմանմամբ հետադարձ ուժ չի տրվում անձի իրավական վիճակը վատթարացնող նորմին:


